REZIME RADA

Ključne riječi:  tranzicijski i pozicijski napad, standardni i nestandardni pokazatelji situacijske efikasnosti, diskriminativna analiza, taktički koncept, strategija, homogenizacija kvalitete igre.

Magistarski rad je obuhvatio istraživanje uspješnosti košarkaških ekipa, reprezentativnih selekcija kadetskog uzrasta na Evropskom prvenstvu koje je održano 2008. godine u Italiji, Divizija A, i u Bosni i Hercegovini, Sarajevo Divizija B.

Ovim istraživanjem obuhvaćen je uzorak od 60 utakmica u Diviziji A i 99 utakmica u diviziji B, a utakmice su analizirane putem standardnog obrasca (FIBA) za praćenje situacijaskih pokazetelja sa 13 varijabli, ali i nestandarnim obrascem sa 6 pokazatelja za procjenu situacijske uspješnosti u napadu.

Osnovni cilj ovog istraživanja je bio da se dođe do saznanja da li je moguće na osnovu 13 standardnih i 6 nestandardnih  pokazatelja situacijske efikasnosti u košarci  razlikovati  uspješne od  neuspješnih ekipa na Evropskom prvenstvu za kadete 2008. godine.

Na osnovu rezultata dobijenih primjenjenim statističkim metodama, centralni i disperzioni parametri, T – test za utvrđivanje razlika na nezavisnim uzorcima i diskriminativnom analizom, dobijene se informacije mogu koristiti kao polazišna osnova za analizu košarkaške igre vlastite ekipe i određivanju budućih kriterija za selekciju i programiranje rada reprezentativnog košarkaškog kadetskog tima.

Potrebno je pratiti standardne i nestandardne pokazatelje situacijske efikasnosti, jer se tek na temelju velikog broja praćenih parametara objektivno može vrednovati efikasnost pojedine ekipe ili pojednica. Mnogi košarkaški eksperti smatraju da statistika igre, deskriptivni opis toka igre, izvidnički izvještaj te video zapis omogućavaju uspješno upoznavanje suparničkih ekipa, ali i mogućnosti vlastite ekipe, a na temelju preciznih podataka programiranja treninga, selekciju igrača i utemeljenje strategije i taktike. Novi obrazac za praćenje situacijske efikasnosti u košarkaškoj igri primjenjen u ovom istraživanju  je u tom smislu i kreiran. 

Rezultati koje smo dobili na osnovu praćenja nestandardnih pokazatelja ukazuju da je u B divziji uspješnost realizacije tranzicijskog napada varijabla koja razlikuje pobjednike od poraženih ekipa, tako da je utvrđena statistički značajna razlika u varijabli tranzicijski napad uspješan na strani ekipa pobjednika, a varijabla tranzicijski napad neuspješan je na strani neuspješnih, poraženih ekipa. Dakle uspješnost, pobjeda ili poraz u velikoj mjeri ovisi od realiziranja faze igre u tranziciji. Iz prethodnih istraživanja poznato je da se na osnovu ovakvih podataka može konstatirati da je razlika među ekipama po više osnova izrazita, pa je poljedica da ekipe pobjednici imaju veliki broj uspješnih kontranapada te ostvaruju značajan broj laganih poena.

U rezultatima ovog istraživanja potvrđene su postavljene teorijske pretpostavke u generalnoj, a i u radnim hipotezama. Potvrđena je  generalna hipoteza koja glasi: Očekuje se da će trinaest standardnih i šest nestandardnih  pokazatelja situacijske efikasnosti u košarci  na statistički značajnom nivou  razlikovati  uspješne od  neuspješnih ekipa na košarkaškom prvenstvu Evrope za kadete.

      
 Nakon dobijenih rezultata može se konstatovati da je u kadetskom uzrastu za selekciju na reprezentativnom nivou potrebno uvažiti individualne kvalitete košarkaša koji mogu odgovoriti kriteriju brze igre, igre kontranapada, te da se nakon kvalitetno selekcionisane ekipe treba usredotočiti da se taktički koncept bazira na visokom nivou usvojenosti taktičkih principa, prevashodno u odbrani. 

